
	 Vergaangenheet an Zukunft vun der Minett Biosphär
An dësem Newsletter proposéiere mir Iech eng richteg Zäitrees.

Dëst Fréijoer huele mir Iech mat d’Zukunft vun de Bëscher am Süde vun eisem Land an zeréck an 
déi Zäit, wou an de Minnen nach gesprengt ginn ass an op de Schmelzen d’Héichiewen nach 
gedämpt hunn.

Doriwwer eraus kënnt Dir direkt 3 nei IFEN-Formatioune fir Enseignanten aus der Grondschoul an 
de Lycéeën entdecken, déi mir Iech nach virun der Summervakanz proposéieren. 

En plus verrode mir Iech wat Dir alles als Famill um „Dag an der Natur - Nature & More“ den 10. Mee 
am Ellergronn erliewe kënnt.

A mir siche Leit aus den 11 Gemengen, déi zu eiser Biosphär gehéieren, fir un eisem Regionalforum 
iwwer déi zukünfteg Entwécklung vum Minett deelzehuelen.

Vill Spaass beim Liesen a bis geschwënn am eenzege Lëtzebuerger Biosphärereservat.

 
 

Är Ekipp vun der Minett UNESCO Biosphere

Den Zukunftsbësch
 
Wéini: 			   Samschdeg, 02/05/2026, 10:00-12:00
Wou: 				   Parking Monument National des Mineurs, Käl
Sproochen: 	 LU / FR
 
Beim „Den Zukunftsbësch“ schwätzt eisen Expert, de Fierschter Dan Sannipoli, iwwer Moossnamen, 
fir nohalteg Bamaarten am Bësch ze schützen an ze erhalen.

Bei dësem zwou Stonne laangen Trëppeltour am Bësch vun der Léiffräche léiert Dir Bamaarte 
kennen, déi duerch de Klimawandel menacéiert sinn, an och méiglech Bamaarte vun der Zukunft.

Wichteg: Fest Schong a passend Kleedung si néideg.

Eng Eveil-Stonn virbereeden – mee wéi?
Beispill: Fledermäuse, Kobolde der Nacht

 
Fir: 			   Enseignanten aus der Grondschoul (Cycle 3 & 4)
Datum 1: 	 12/05/2026 (14:00-16:30) & 02/07/2026 (20:30-23:00) C1-C3
Datum 2: 	 19/05/2026 (14:00-16:30) & 09/07/2026 (20:30-23:00) C4 & Secondaire
Wou: 			  CNF Ellergronn (Esch-Uelzecht) & Bech-Klengmaacher
 
Eng Eveil-Stonn virzebereeden, schéngt ville Léierkräften usprochsvoll, well een dacks mengt, net iwwer 
déi néideg Expertis ze verfügen. An dësem Workshop kritt Dir vum Laurent Biraschi (fréiere Beamte 
vun der Naturverwaltung, Primärschoulenseignant) Tipps a praktesch Iddien, wéi Dir zu bal all Thema 
eng interaktiv an interessant Eveil-Stonn opbaue kënnt.

Als Beispill gëtt d’Thema  Fliedermais  geholl: Zu Lëtzebuerg si  all 19 Fliedermaus-Aarte staark 
menacéiert. Gläichzäiteg sinn dës Déiere wichteg Bioindikatoren a spillen eng zentral Roll an eisen 
Ökosystemer. Et ginn och Iddien an Übunge virgestallt, déi Dir dono direkt an der Klass kënnt 
ëmsetzen (z.B. Mikroskop, Ultraschalldetektor, Bau vun engem Fliedermaushaus, …).

Dëst Joer interesséiert eis virun allem de Wee vum Steen. Mir wëlle gewuer ginn, wéi d’Minett aus de 
Koppe laanscht déi franséisch Grenz an d’Schmelze komm ass a wéi aus dem Eisenäerz Stol ginn 
ass.

Am éischten Episod vun der aktueller Saison hu mer en Abléck an déi lescht Schicht vum Héichuewe B 
kritt. An der zweeter si mer gewuer ginn, wéi aus den Dagebaugebidder haut wäertvoll Biotope goufen 
an am drëtten Episod hu mer en Ingenieur kennegeléiert, deen och an der Pensioun nach all Dag 
op „seng Schmelz“ geet.

Regionalforum Minett
 
Wéini: 		  Samschdeg, 06/06/2026, 08:30-12:30
Wou: 			  VeWa, Diddeleng
 
Dëse Forum, dee vum Gemengesyndikat PRO-SUD  an dem Ministère fir Wunnengsbau a Landesplanung 
organiséiert gëtt, bréngt gewielte Vertrieder, Vertrieder vun der Zivilgesellschaft an Techniker aus eisen 11 
Gemengen zesummen, fir Iddien ze entwéckelen, fir gemeinsam e pluriannuellen Aarbechtsprogramm 
fir d’Entwécklung vum Minett opzestellen.

Fir d’Diskussioune mat enger Biergerperspektiv ze beräicheren, sicht PRO-SUD Awunner aus dem Minett, 
déi un der Veranstaltung deelhuelen.
 
De Moie besteet aus participativen Atelieren, déi sech op sechs spezifesch Theme bezéien, déi mat 
regionaler Entwécklung a Landesplanung ze dinn hunn.

D’Diskussioune wärend dem Forum sinn op Lëtzebuergesch. Aus organisatoresche Grënn ass keng 
Simultaniwwersetzung an aner Sprooche méiglech.

Wann Dir iwwert d’Zukunft vum Minett matdiskutéiere wëllt, da mellt Iech iwwer de Link hei ënnendrënner 
un:

6, Ellergronn 
L-4114 Esch-sur-Alzette

LUXEMBOURG 
 

+352 261797-1 
prosud@prosud.lu 

minett-biosphere.com

	 EIS BIOSPHÄR ENTDECKEN

	 IFEN-FORMATIOUNEN

HEI UMELLEN

HEI UMELLEN

DE PODCAST LAUSCHTEREN

INSCRIPTIOUN FIR DE FORUM

	 ZUKUNFTSFORUM MINETT

Verpasst op kee Fall den nächsten Ateliere vum Minett Natur an Ëmwelt Léier Lab an den Dag 
an der Natur am Ellergronn.

D’Participatioun un dësen Evenementer ass gratis. Dir musst just Iech just Zäit huele fir dobäi 
ze sinn.

En Dag an der Natur - Family Day
 
Wéini: 		  Sonndeg, 10/05/2026, 10:00-18:00
Wou: 			  Centre Nature et Forêt Ellergronn
 
Och dëst Joer organiséiere mir zesumme mat eise Partner ANF, Visit Minett an der Stad Esch „En 
Dag an der Natur - Nature & More“ am Ellergronn. E Rendez-vous fir déi ganz Famill matten 
an der Natur.

Kommt laanscht an entdeckt dee ganzen Dag iwwer spannend Atelieren a Workshops, interessant 
Infostänn, guidéiert Wanderungen duerch den Ellergronn, e Maart mat lokale Produzenten, 
Foodtrucken a méi. 
 

DE KOMPLETTE PROGRAMM

Mir sichen e klenge Grupp Awunner aus den 11 Gemenge vun eiser Biosphär, déi aktiv un der 
Gestaltung vun eiser Zukunft wëlle matschaffen.

Fir Enseignanten aus der Grondschoul an dem Secondaire proposéiert eise Minett Natur an 
Ëmwelt Léier Lab direkt e puer interessant Formatiounen.

„Dat mikroskopesch Klengt“
Mat FuDo déi verstoppte Welt entdecken

 
Fir: 			   Enseignanten aus der Grondschoul (Cycle 3 & 4)
Datum: 		  21/05/2026 (14:00-17:00)
Wou: 			  Centre Nature et Forêt Ellergronn (Esch-Uelzecht) 
 
Dës Formatioun mam Laurent Biraschi (fréiere Beamte vun der Naturverwaltung, Primärschoulenseignant) 
weist, wéi een d’fuerschend-entdeckend Léieren  (FuDo) als  Leitprinzip  notze kann, fir 
Kanner fir d’Welt vum  Mikrokosmos  ze begeeschteren. D’Fortbildung verbënnt  praktesch 
Methoden, naturwëssenschaftlech Grondbildung a kandleche Virwëtz zu enger handlungsorientéierter 
Léiererfarung.
 
Am Mëttelpunkt steet d’Fro, wéi Schülerinnen a Schüler dozou befäegt ginn,  selbstänneg ze 
observéieren,  ze fuerschen,  Hypotheesen ze bilden  an  Äntwerten ze fannen. D’Léierpersonal 
probéiert dobäi selwer aus, wéi schonn onscheinbar Materialien – z.B. e Moospolster, eng Drëps Waasser 
aus engem Dëmpel oder d’Struktur vun engem Blat – zu Staunen an eegestännegem Fuersche féieren.

HEI UMELLEN

Geologie vu Lëtzebuerg
Fokus op d’Minett um „Giele Botter“

 
Fir: 			   Enseignanten aus der Grondschoul an dem Secondaire
Datum 1: 	 02/06/2026 (14:00-18:00) |	Grondschoul
Datum 2:		 04/06/2026 (14:00-18:00) | Secondaire
Wou: 			  INRA - 1, Fond-de-Gras - L-4576 Nidderkuer 
 
An dëser Formatioun gëtt Iech den Dr. Jean-Frank Wagner (Prof. i. R. fir Geologie, Universitéit Tréier) en 
Iwwerbléck iwwert d’Grondzich vun der Geologie vu Lëtzebuerg an déi wichtegst Gestengszorten. E 
besonnesche Schwéierpunkt läit op der Minett, där hiren Ofbau am leschte Joerhonnert e wesentleche 
Bäitrag zum Wuelstand vum Land geleescht huet.

Thematesch geet et ë.a. ëm: Wéi erkennt een d’Minett-Äerz? Wéi erkennt een aner Gestengszorten 
aus der Minett an hir Fossilien? A wéi huet de Biergbau d’Landschaft verännert? D’Formatioun besteet 
aus engem Seminaire an enger uschléissender Visitt um Giele Botter, fir dat Geléiert direkt dobaussen 
unzewenden.

HEI UMELLEN

	 D’SÉIL VUN EISER REGIOUN VERSTOEN

Zënter 5 Joer si mer elo mat eisem Wanderpodcast Minett Mash-Up an eise Partnerorganisatiounen 
CNCI - Centre National de la Culture Industrielle an MUAR - Musée vun der Aarbecht an der 
Biodiversitéit, der Geologie, der Kreativitéit an der Geschicht vum Minett ënnerwee!

